
I. Sarrera

Ekainaren 12/2010eko 2011 Foru Legea, defizit publikoa murrizteko neurri bereziak Nafarroako Foru Komunitaterako moldatzen dituena zenbateraino betetzen den aztertzeko asmoz sartu zuen Kontuen Ganberak lan hau 2011rako bere jarduera-planean.

Azterketa-lana auditoriako teknikari batek eta auditore batek osatutako taldeak egin zuen, Kontuen Ganberako zerbitzu juridiko, informatiko eta administratiboen laguntzarekin. Eskerrak eman nahi dizkiegu Nafarroako Parlamentuko langileei, Nafarroako Enpresa Korporazio Publikokoei, aztertu diren udaletakoei eta haien enpresetakoei, eta aztertu diren mankomunitateetakoei lan hau egiteko eman diguten laguntzarengatik.

II. 12/2010 Legea

Lege hori maiatzaren 20ko 8/2010 Errege Lege Dekretua Nafarroarako egokitzeko lege bat da; Gobernuak 2010 eta 2011n hasieran aurreikusita zegoen defizita murriztea bizkortzeko hartutako konpromisoa betetzeko hartu ziren neurri bereziak jasotzen ditu barruan.

Dekretu horrek honela dio aitzinsolasean:

“Espainiako Gobernuak bere finantza publikoen iraunkortasuna bermatzeko duen konpromisoa argi ikusi zen Ministro Kontseiluak 2010eko urtarrilaren 29an onartu zuen 2010-2013 Egonkortasunerako eta Hazkunderako Planaren eguneratzean. Eguneratze horretan, Europar Batasunak ezarritako Gehiegizko Defizitaren prozedurari jarraituz, Administrazio Publiko guztientzat defizita Barne Produktu Gordinaren ehuneko 3raino jaistea hartu zen helburutzat.

Horrekin batera, 2010erako Berehalako Ekintza Plana, Estatuaren Administrazio Orokorrerako 2011-2013 Zorroztasun Plana onartu ziren; geroztik, Politika Fiskal eta Finantzarioko Kontseiluak autonomia-erkidegoekiko eta autonomia-estatutua duten hiriekiko 2010-2013 bitarterako Hitzarmen Markoa onartu zuen; eta Toki Administrazioko Batzorde Nazionalaren barruan gisa bereko beste Hitzarmen Marko bat onartu zen.

Hala eta guztiz ere, egoeraren bilakaerak eta gure herrialdeak Europar Batasunaren barruan Diru Batasunaren eta euroguneko ekonomien alde hartutako konpromisoek behar-behar beharrezkoa bihurtzen dute aurreikusitako neurri horietako batzuk aurreratzea…”

“Administrazio publikoetako langileria-gastuek eramaten dute gastu arrunten zati nabarmen bat. Biztanleria Aktiboaren azkeneko Inkestak, 2010eko lehenengo hilabetekoari dagokionak, erakutsitako datuen arabera, sektore publikoko langileak biztanleria aktiboaren ehuneko 13 dira, eta poliki-poliki urrituz joan dira 2005ez gero. Beste alde batetik, nazioarteko datuekin alderatuz, ELGEren azkeneko datuen arabera, kopuru hori gure inguruko beste herrialde batzuetakoak baino apalagoa da; Alemaniak edo Frantziak ehuneko 14,5 eta 25,2 baitituzte, esate baterako.

Ezaugarri nagusia nazioarteko finantzen krisiarekin sortu eta hazkundean eta enpleguan eragina duen ekonomiaren krisiaren larritasuna duen egoera honetan, urgentzia handiko eginkizuna da administrazio publikoetako langileria-gastuak mugatzeko neurriak hartzea. Helburu horretarakoak dira Errege Lege Dekretu honetan sartu diren neurriak, urteko soldata-masa ehuneko bost murrizteko helburua dutenak.

Hala eta guztiz ere, soldatarik apalenetan izan lezaketen eragina arintzeko, murrizketa-neurriok progresibotasun-irizpideetan oinarrituta aplikatzen dira funtzionarioentzat, eta arau bereziak ematen dira lan-kontratupeko langileentzat, negoziazio kolektiboaren funtzioa aintzat hartzeko eta aldi berean gastuak murrizteko erabakiaren eraginkortasuna bermatzeko.

Tokiko erakundeek Errege Dekretu Lege honetan hartzen diren neurriek lortu nahi duten kontsolidazio fiskalak eskatzen duen ahaleginean parte hartuko dutela segurtatzeko, langileria-gastuak murriztuz aurreratzen dena gerakin negatiboak berdintzera, zorrak murriztera edo, halakorik behar denean, inbertsioak finantzatzera bideratuko dela aitortu beharra dago. Beste alde batetik, helburu horretarakoxe, 2012ko ekitaldia arte atzeratzen da epe luzerako zorpetzeko eragiketak hitzartzea”.

Dekretu hori ekainaren 11ko 12/2010 Foru Legearen bitartez egokitzen da Nafarroara.

Lege honen alderdi nagusiak azpimarratuko ditugu: 

- 2010eko ekainaren 1etik aurrerako eraginarekin, Nafarroako Administrazio Publikoen zerbitzutan dauden langileen urte osoko lansarien multzoak ehuneko bosteko urritzea izango du, 2010eko maiatzaren 31ko kopuruekin alderatuta.

- Nafarroako Administrazio Publikoen zerbitzuan diharduten funtzionarioei eta estatutupeko langileei dagokienez, maila bakoitzeko hasierako soldata ondoren zehazten den portzentajean murrizten da, eta ondoren adierazten diren urteko zenbateko hauetan finkatzen da data horretatik aurrera 2010. urterako:

	Maila
	Murrizketa (%)
	Ondorioz ateratzen den urteko zenbatekoa

	A
	6,70
	25.281,76

	B
	4,86
	21.268,80

	C
	3,54
	17.643,22

	D
	1,38
	15.365,84

	E
	0,24
	13.516,16


- Administrazio publikoen zerbitzuan diharduen lan-kontratupeko langileei legean ezartzen diren irizpide orokorren arabera aplikatzen zaie murrizpena.

- Nafarroako Foru Komunitateko Administrazioko zerbitzu-buruen lansariak ehuneko zazpi murrizten dira, Nafarroako Foru Komunitateko Administrazioko zuzendari nagusienak ehuneko zortzi eta Gobernuko kideenak ehuneko hamabost.

- Aurrekontuen legean erakunde publikoetako zuzendaritzako langileentzat 2010. urterako finkatuta dauden lansariak eskala honen arabera murrizten dira:

	Urteko zenbatekoa 70.000 eurokoa edo gehiagokoa dutenak
	12 %

	Urteko zenbatekoa 56.000 - 70.000 euro bitartekoa dutenak
	8 %

	Urteko zenbatekoa 56.000 eurotik beherakoa dutenak
	7 %


- 2010eko ekainaren 1etik aurrerako eraginarekin, enpresa publikoek beren langileen lansarien kopuruan ehuneko bosteko murrizpena egingo dute batez beste. 2010eko maiatzaren 31ko kopuruekin alderatuta, artikulu honetan finkatutako irizpideen arabera, eta aplikatzekoak diren hitzarmen kolektiboetan hitzartutakoa errespetatuz betiere.

- Nafarroako Foru Komunitateko Administrazioko, haren fundazio publikoetako eta erakunde autonomoetako zuzendaritzako langileen lansariak ehuneko 7-12 bitartean murrizten dira, aipatu den eskalaren arabera.

- Toki-erakundeetan, neurri hauek aplikatzetik ateratzen diren baliabideak ondoren adierazten diren helburuotarako erabiliko dira, lehentasun-ordena honetan:

a) Azkeneko likidazioko diruzaintzako gerakin negatiboak onbideratzea.

b) Epe luzerako zorra murriztea.

c) Inbertsioak finantzatzea.

- Arau batek finkatzen ditu orobat Justiziako, Unibertsitateko, ikastetxe hitzartuetako eta Parlamentuko langileen lansari berriak.

III. Helburua, norainokoa eta mugak

Txosten honen helburua Nafarroako Gobernuak eta Foru Komunitateko toki-erakunde nagusiek eta haien mendeko erakundeek 12/2010 Foru Legea zenbateraino betetzen duten aztertzea da. Lansarien murrizpena eta horretatik sortzen den aurrezkia zertarako erabiltzen den egiaztatzea, zehazki.

Horregatik, hain zuzen, lan honen eremua hau izan da:

· Nafarroako Foru Komunitateko Administrazioa.

· 5.000 biztanletik gorako udalak eta haien erakunde autonomoak:

· Iruña

· Antsoain

· Barañain

· Berriozar

· Burlata

· Eguesibar

· Lizarra

· Tafalla

· Tutera

· Atarrabia

· Zizur Nagusia

· Altsasu

· Corella

· Arangurengo ibarra

· Zangoza

· Azkoien

· Baztan

· Noain

· Uharte

· San Adrian

· Cintruénigo

· Mankomunitate hauek:

· Iruñerria

· Mairaga

· Jurramendi

· Erribera

· Nafarroako Gobernuaren 38 sozietate publikoak, 2011n 13ra urritu zirenak. Eta baita ondoren aipatzen diren udalen eta mankomunitateen sozietate hauek ere:

· Areacea, S.A.

· Servicios Montejurra, S.A.

· Servicios de la Comarca de Pamplona

· ASIMEC

· Comiruña

· Mercairuña

· PCH

· ANIMSA

Metodologia orokor gisa Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Kontuen Ganberaren fiskalizazio-eskuliburuan jasotako sektore publikoaren kontu-ikuskaritzari buruzko printzipioak aplikatu dira, eta azterlan honen helburuen eta inguruabarren arabera beharrezkotzat jo ditugun hautaproba berezi edo prozedura tekniko guztiak aplikatu dira. 

Egin den lanaren izaera kontuan hartuta, txosten hau tramitatzerakoan ez dira aplikatu Kontuen Ganbera honen araudian aurreikusita dauden eztabaida teknikoko eta alegazioak aurkezteko faseak, baina txostenaren zirriborroa ezagutarazi da eta kontuan hartu dira hari egindako iruzkinak.

Nafarroako Kontuen Ganberak auditoria egin dien erakundeen datuak haiei buruz egindako lanetatik atera ditugu. Gainerako kasuetan inkesta bat bidali zitzaion erakunde bakoitzari; Nafarroako Gobernuaren enpresa publikoei zegokienez, Nafarroako Enpresa Korporazio Publikokoari bidali zitzaion inkesta hori, eta hura arduratu zen enpresa guztien erantzunak koordinatzeko lanaz.

Erriberako Mankomunitatearen erantzunik ez dugu jaso. 

IV. Ondorioak

Ondoren Nafarroako Gobernuari, haren enpresa publikoei, udalei, mankomunitateei eta tokiko enpresa publikoei buruz egin den lanetik ateratzen diren ondorioak aurkeztuko ditugu.

Atal honetan aurkezten diren koadroetan 2010. urtean ekainetik aurrera egin ziren murrizpenen zenbatekoak eta 2010. urtean kontabilizatu ziren langile-gastuen guztirako zenbatekoak sartzen dira. Ohartarazi beharra dago kontabilizatu diren gastu hauek soldata-masa baino handiagoak direla, beste partida batzuk ere sartzen direlako, gizarte-zamak, esate baterako.

Bi arrazoi horiengatik, murrizpen-portzentajea ezin izan daiteke araudian adierazten dena. Murrizpen horrek langileria-gastuen guztirako kopuruan zer eragin izan duen gutxi gorabeherako ikuspegi bat emateko sartu dira datu horiek.

Azpimarratu beharra dugu, orobat, murrizpenaren zenbatekoa estimazioaren arabera kalkulatzen dela, kalkulatzeko formula bat ez dagoenez, eta horretan zenbat aldagaik eragiten duten ikusita, hala nola langileen altak eta bajak, gaixotasunengatiko edo beste arrazoi batzuengatiko baja-egoerak, pertsona bakoitzaren zirkunstantziengatik lansarietan izan daitezkeen gorabeherak, lansarietan sar daitezkeen kontzeptu aldakorrak, eta abar…

IV.1. Orokorrak

II. atalean adierazi den bezala, toki-erakundeei dagokienez baizik ez du erabaki araudiak zertarako erabili behar diren neurri hauen bidez eskuratzen diren baliabideak. 

Araudiak dio, alde batetik, ordainsarien multzo osoaren murrizpenak ehuneko bostekoa izan behar duela eta, bestetik, E mailarako % 0,24tik A mailarako % 6,70era doan eskala bat ezartzen du, murrizpen horrek soldatarik apalenetan ahalik eta eraginik txikiena izan dezan. Irizpide horiek aplikatuz, erakunde bakoitzean desberdina da ateratzen den portzentajea, bertako langileak aurkitzen diren mailen araberakoa baita, eta ez dago probabilitate askorik ezarritako taula aplikatuz murrizpena ehuneko bostekoa izan dadin.

Beste alde batetik, Langileen Estatutuan aurreikusita dagoen lansarien eskala hautsi eta beste era honetara bihurrarazten du araudi horrek:

	Maila
	Soldata 2010ean
	Eskala
	Murrizketa %
	Ondorioz ateratzen den urteko zenbatekoa
	Eskala

	A
	27.096
	2,00
	6,70
	25.281
	1,87

	B
	22.354
	1,65
	4,86
	21.268
	1,57

	C
	18.289
	1,35
	3,54
	17.643
	1,30

	D
	15.580
	1,15
	1,38
	15.365
	1,13

	E
	13.548
	1,00
	0,24
	13.516
	1,00


Horren ondorioz, E mailaren eta A mailaren arteko eskala, Estatutuak 1 - 2 arteko erlazio batean arautua, gaurko eskalan 1 - 1,87 arteko erlazio batera bihurtzen da.

Enpresa publikoei dagokienez, Foru Komunitatearen Administrazioaren mendekoak eta gainerako Administrazio Publikoen mendekoak bereizten dira. Kasu honetan, administrazio horietako bakoitzak erabakiko du lansarietan zer murrizpen egin, legeak ezarritako irizpide orokorren arabera betiere.

Foru Komunitatearen Administrazioaren mendeko enpresei dagokienez, zuzendaritzako langileen lansari-murrizpena ehuneko 7tik ehuneko 12ra bitarteko eskala baten arabera egiten da, urte osoko zenbatekoaren arabera. Gainerako langileei legeak ezarritako irizpideen arabera aplikatuko zaie murrizpena, aplikatzekoak zaizkien hitzarmen kolektiboetan hitzartutakoa errespetatuz betiere.

Hitzarmen kolektiboak errespetatu behar horren kariaz izan dira zenbait errekurtso epaitegietan; horien ondorioz eman diren epai batzuek ezeztatu egiten dituzte zenbait enpresetan, dagokion hitzarmen kolektiboan hitzartu gabe, erabaki diren lansari-murrizpenak.

IV. 2. Nafarroako Gobernua

Murrizpena langileen lansarien partidei aplikatzen zaie eta, aurrekontuen aldaketa baten bitartez, partida berri bat sortzen da, betearazpenik ez duena eta murrizpen horren emaitza jasotzen duena, 26.140.018 euroko kopuru bat. Langileria-gastuak, 1.164 milioikoak izan ziren, aurrekontuaren likidazioaren arabera. Horrenbestez, bada, 2010ean likidatutako guztizkoaren gain kalkulatuta, % 2,25ekoa izan zen murrizpena.

IV. 3. Nafarroako Gobernuaren enpresa publikoak

Enpresa hauek hainbat neurri aplikatu dituzte lansarien masa murrizteko. Kudeatzaileei egindako murrizpenez gainera, kontratu-deuseztatzeak, erretiroak, lanorduak ugaltzeak, langileak urritzeak eta abar egin dira, eta, emaitzen arabera, soldata-murrizpenak ezin zaizkie langileei.

Nafarroako Enpresa Korporazio Publikokoak neurri multzo horri buruz egindako gutxi gorabeherako balioespena 1.200.492 eurokoa izan da, ekaina-abendua bitarteko epe horretarako; kopuru horrek langileria-gastuetan batez besteko murrizpena % 2,16koa izan dela esan nahi du.

Esan beharra dago, hala ere, zenbait enpresetan errekurtsoa jarri dela erabaki horien kontra, eta errekurtso horiei buruz epaia eman zain zaudela.

Hauek dira kalkulatu diren beherapenak:

	Nafarroako Gobernuaren enpresa publikoak
	2010eko murrizpenaren zenbatekoa (7 hilabete)
	2010eko langileria-gastuen zenbatekoa
	Murrizpenaren portzentajea

	CPEN
	8.750
	243.451
	% 3,59

	VINSA
	21.004
	1.511.083
	% 1,39

	NASUINSA
	26.194
	992.918
	% 2,64

	NASURSA
	29.440
	1.503.059
	% 1,96

	CTPSA
	5.600
	198.588
	% 2,82

	ANL
	10.243
	394.954
	% 2,59

	CAT
	5.779
	286.295
	% 2,02

	RIEGOS DE NAVARRA
	33.992
	2.899.915
	% 1,17

	ITGA
	94.727
	2.954.609
	% 3,21

	ITGG
	32.709
	3.773.619
	% 0,87

	ICAN
	36.807
	1.080.121
	% 3,41

	VIVEROS
	168.674
	5.736.018
	% 2,94

	NAMAINSA
	23.434
	978.698
	% 2,39

	NILSA
	40.466
	2.196.468
	% 1,84

	BALUARTE
	20.441
	949.428
	% 2,15

	PLANETARIOA
	13.178
	515.875
	% 2,55

	ZIRKUITUA
	9.843
	503.119
	% 1,96

	SPRIN
	4.533
	309.770
	% 1,46

	RONCALIA
	6.594
	135.052
	% 4,88

	CNAI
	23.673
	1.120.753
	% 2,11

	NASERSA
	37.905
	2.199.565
	% 1,72

	OPNATEL
	40.502
	1.380.759
	% 2,93

	PIN
	29.145
	1.110.893
	% 2,62

	CEIN
	70.917
	3.356.582
	% 2,11

	ANAIN
	14.953
	667.049
	% 2,24

	NAVELSA
	3.965
	174.054
	% 2,28

	TRACASA.
	292.919
	12.584.557
	% 2,33

	GEDESA
	15.581
	867.027
	% 1,80

	SODENA
	26.127
	1.218.440
	% 2,14

	NAFINCO
	17.438
	341.337
	% 5,11

	NGA
	11.449
	392.210
	% 2,92

	MIYABI
	13.786
	340.234
	% 4,05

	POSUSA
	3.227
	195.586
	% 1,65

	SALINAS
	6.497
	2.411.161
	% 0,27

	Metatua
	1.200.492
	55.523.247
	% 2,16


Nolanahi dela ere, sakonago, informazio zehatz, xehea erabiliz, eta urte osorako estimazio bat eginez, ondorio hauek ateratzen dira.

· Hiru enpresetan lansarien masaren murrizpena ehuneko bat baino gutxiagokoa dela: Nasersa % 4,97; SPRIN % 3,86; ITGG % 1,78.

· Posusa langilea etengabe urrituz doazen egoera batean aurkitzen da, eta horrenbestez ezin neur daiteke zenbateko murrizpena izan duen. Salinas enpresak lanaldiak luzatuz egin zuen doitzea.

· Enpresa batean murrizpena egin zen baina 2011n XPIa eguneratu zitzaien langile guztiei, kudeatzaileari salbu.

Araudiak administrazio-kontseiluetako kideen ordainsariez ezer zehazten ez bada ere, enpresen auditorietatik kontzeptu horren arabera egiten den gastua atera dugu, eta emaitza hauek izan dira:

· Hamabi enpresetan Kontseiluak ez du ordainsaririk jasotzen.

· Beste hamabi enpresetan, 2010ean Kontseiluari ordaindu zaizkion ordainsarien guztizkoa 2009an izan zen berbera izan da.

· Zazpi enpresetan, 2010ean ordainsarien guztizko kopurua 2009an baino txikiagoa izan da.

· Bi enpresetan, 2010ean ordainsarien guztizko kopurua 2009an baino handiagoa izan da.

· Enpresa batean 2010eko ordainsarien guztizko kopurua 2009an baino handiagoa izan da, baina kontuan hartu behar da urte horretan sortu zela.

Nolanahi dela ere, 2011n enpresa-sektore hau berrantolatu da, eta sozietateak eta kontseilariak urritu egin dira. CPENren estimazioaren arabera, 450.000 euro inguru urritu dira dietak.

IV. 4. Udalak

Aztertu diren udal guztiek aplikatu dute araudian aurreikusita dagoen murrizpena. Murrizpen horren zenbatekoa (udal bat salbuetsita) 2.172.777 eurokoa da, eta aurrekontuan langileria-gastu gisa likidatutako zenbatekoaren % 1,28 da. Langile-plantillen osaeran dauden aldeek eragiten dituzten murrizpenaren zenbatekoen aldeak.

Ondoko koadroan adierazten da murrizpenaren zenbatekoa eta murrizpen horrek langileria-gastuei dagokienez duen erlazioa:

	
	2010eko murrizketaren zenbatekoa
	2010eko langileria-gastuen zenbatekoa
	Murrizpenaren portzentajea
	Zertarako erabili den

	Antsoain
	37.500
	3.383.223
	% 1,11
	Amortizazioa

	Barañain
	100.121
	7.784.803
	% 1,28
	Gerakina

	Berriozar
	50.000
	3.609.058
	% 1,39
	Etorkizuneko inbertsioak

	Burlata
	95.143
	8.611.368
	% 1,10
	Gerakina

	Eguesibar
	59.309
	3.640.650
	% 1,63
	Amortizazioa

	Lizarra
	95.000
	5.941.947
	% 1,60
	Amortizazioa

	Tafalla
	114.065
	6.587.705
	% 1,73
	Amortizazioa

	Tutera
	229.843
	16.300.731
	% 1,41
	Gerakina

	Atarrabia
	40.000
	4.566.293
	% 0,88
	Gerakina

	Zizur
	56.653
	4.848.854
	% 1,17
	Etorkizuneko inbertsioak

	Altsasu
	23.268
	2.408.783
	% 0,96
	Amortizazioa

	Corella
	28.000
	2.850.188
	% 0,98
	Amortizazioa

	Arangurengo ibarra
	52.264
	2.934.744
	1,78 %
	Etorkizuneko inbertsioak

	Zangoza
	25.702
	2.276.198
	% 1,13
	Amortizazioa

	Azkoien
	15.000
	1.594.710
	% 0,94
	Gerakina

	Baztan
	18.693
	2.160.513
	% 0,87
	Amortizazioa

	Noain
	29.139
	1.996.266
	% 1,46
	Amortizazioa

	Uharte
	20.758
	1.960.525
	% 1,06
	Amortizazioa

	San Adrian
	E/e
	2.103.465
	-
	

	Cintruénigo
	23.534
	2.769.913
	% 0,85
	Gerakina

	Iruña
	1.058.785
	83.631.062
	% 1,27
	Gerakina

	Guztira
	2.172..777
	169.857.534
	% 1,28
	


Nabarmendu beharra dago hiru entitatetan murrizpenaren zenbatekoa hurrengo ekitalditan aplikatzeko geratzen dela.

IV.5. Mankomunitateak eta enpresa publikoak

Ondoren eskura ditugun datuak adierazten dituen koadro bat aurkezten da.

	Mankomunitateak eta Enpresa publikoak
	2010eko murrizketaren zenbatekoa
	2010eko langileria-gastuen zenbatekoa
	Murrizpenaren portzentajea

	Mairagako Mankomunitatea
	12.000
	1.176.180
	% 1,02

	Jurramendiko Mankomunitatea
	
	70.696
	

	Servicios Montejurra, S.A.
	E/E
	4.121.089
	

	Iruñerriko Mankomunitatea
	16.974
	555.978
	% 3,05

	SCPSA
	E/E
	21.218.541
	

	ASIMEC
	2.939
	1.228.298
	% 0,24

	Comiruña
	E/E 
	256.345
	

	Mercairuña
	E/E 
	531.524
	

	PCH
	E/E 
	296.692
	

	ANIMSA
	E/E
	4.153..090
	


Mairagako Mankomunitateak araudian aurreikusita dauden murrizpenak egin ditu eta zorra amortizatzeko bideratu ditu. Iruñerrian, Mankomunitateko langileei aplikatu zaizkie, eta sozietateko langileei dagokienez –hauek dira gehiengoa, gainera–, zuzenbide-gaietan adituei txostenak eskatu zaizkie eta oraindik ez da erabakirik hartu. Jurramendiko Mankomunitateari eta haren sozietateari dagokienez ere, egoera berdina da.

Udal enpresetan, kudeatzaileen lansarietan eta kontseilarien dietetan murrizpenak egin ziren, araudiak dieta horiei dagokienez ezer zehazten ez duen arren. Gainerako langileei dagokienez, irizpide orokor bat hartzeko zain geratu zen, baina oraindik ez ezer erabaki. Bi kasutan, dieten guztizko zenbatekoa 2010ean 1009an baino handiagoa dela ikusi da, dieten zenbatekoa gutxitu den arren.

Txosten hau eman da indarrean dagoen araudiak ezarritako izapideak bete ondoren, Jesús Muruzabal Lerga jaunak proposatuta, bera izan baita lan honen arduraduna.

Iruñean, 2012ko maiatzaren 25ean

Lehendakaria: Helio Robleda Cabezas.

